
“Gömrük orqanlannın vəzifəli şəxslərinin sıra düzülüşünə dair Təlimat”m
təsdiq edilməsi haqqında

“Azərbaycan Respubiikası gömrük orqanlarında İntizam Qaydaları’’ndan və 
“Azərbaycan Respublikası gömrük orqanlarının vəzifəli şəxslərinin Etik Davramş Kodeksi’ndən 
irəli gətərək, gömrük orqanlarının vəzifəli şəxsiəri tərəfindən sıra düzülüşü, sıra baxışı, hərbi 
salamlama və rəsmi təzim zamanı davranış qaydalarına ciddi riayət olunmasını təmin etmək 
məqsədilə “Azərbaycan Respublikasının Dövtət Gömrük Komitəsi haqqında” Əsasnamənin 
5.6.11-ci yarımbəndinə əsasən

1. "Gömrük orqanlarının vəzifəli şəxslərinin sıra düzülüşünə dairTəlim at” təsdiq edilsin 
(əlavə olunur).

2. Komitənin aparatının struktur bölmələrinin və Komitənin sisteminə daxil olan gömrük 
orqanlarının rəhbərlərinə tapşırılsın ki, Təlimatın tələblərinin tabeçiliklərindəki əməkdaşlara 
izah və şərh edilməsini və bu tələblərə riayət olunmasını təmin etsinlər.

3. Komitənin Daxili Təhlükəsizlik İdarəsinə (Rəşad Zalov) tapşırılsın ki, bu Təlimatın 
tələblərinin yerinə yetirilməsi üzərində müntəzəm nəzarəti həyata keçirsin.

4 .İnzibati İdarəetmənin Təşkili idarəsi (Nüsrət Qurbanov) sərəncamın aidiyyəti üzrə 
göndərilməsini təmin etsin.

Azərbaycan Respublikası Dövlət Gömrük 

Komitəsinin “ 2019- c ü  il tarixli

'(О О Р ^ Ш _________  nömrəli sərəncamına

Ətavə

Gömrük orqanlartnın vəzifəti şəxslərinin sıra düzülüşünə dair

T Ə L İ M А T 

1. Ümumi müddəalar

1.1. “Gömrük orqanlarının vəzifəli şəxsiərinin sıra düzülüşünə dairTəlimat” (bundan 
sonra -  Təlimat) gömrük orqanlarının vəzifəli şəxsiəri (bundan sonra -  əməkdaş) üçün 
qanunvericiliklə müəyyən edilrqiş qaydada sıra düzüiüşü, hərbi salamlaşma və rəsmi təzim 
zamanı davramş qaydalarını tənzimləyir.

1.2. Bu təlimatda aşağtdakı əsas anlayışiardan istifadə olunur:
1.2.1. sıra - əməkdaşların nizamlı şəkildə birgə hərəkəti üçün müəyyən edilmiş
qaydada düzülüşüdür;
1.2.2. cərgə - əməkdaşların çiyin-çiyinə bir xətt üzərində düzülüşüdür;
1.2.3. cinah -  sıranın sağ və ya sol kənarıdır, sıra döndükdə cinahların adı dəyişmir;
1.2.4. sıranın eni - cinahlar arasındakt məsafədir;
1.2.5. iki cərgəli sıra - bir cərgənin əməkdaşlarının о biri cərgənin əməkdaşlarının 

arxasında biraddımlıq (qabağa uzadılmış əiin barmaqlarının qarşıda duranın çiyninə çatana 
qədər məsafə) distansiyada düzülüşüdür, cərgələr birinci və ikinci adlanır, sıra döndükdə 
cərgələrin adı dəyişmir;

1.2.6. səf - iki cərgəli sırada biri о birinin arxasında durmuş iki əməkdaşın duruşudur, 
birinci cərgədəki əməkdaşların onun arxasında ikinci cərgənin əməkdaşı durmadıqda səf 
natamam adlantr, axırıncı səf həmişə tamamlanmaiıdır;

1.2.7. komandalar -  xəbərdarlıq və icra komandaSarıdır;
1.2.8. xəbərdarlıq komandast - rəisin sıradakıların diqqətini cəmləşdirmək üçün icra 

komandasından əwə! ucadan, aydın və uzadılaraq verilən “DİQQƏT” komansıdır;
1.2.9. hər hansı xəbərdarlıq komandası veriləndə sırada olan əınəkdaşlar “Farağat” 

vəziyyəti alırlar. Hərəkət zamanı isə sırada hərəkət edənlər ayaqlarmı yerə daha bərk 
basıriar;

1.2.10. icra komandası -xəbərdarlıq komandası verildikdən qısa fasilədən sonra hər 
hansı bir hərəkətin yerinə yetirilməsi üçün ucadan, kəskin və aydın verilən komandadır. İcra 
komandası dərhal və dəqiq yerinə yetirilir;

1.2.11. “OLMADI” komandası - hərəkətin yerinə yetirilməsini dayandırmaq və ya ləğv 
etmək üçün verilən komandadır. Bu komanda verildikdə hərəkətdən əvvəlki vəziyyət almır.

2. Sıra düzülüşü və sıra baxışına dair tələblər

2.1. Sıra düzülüşü “DÜZÜL” komandası ilə qəbul edilir. Bu komanda ilə əməkdaşlar 
cəld sıraya durmalıdırlar. Əməkdaşlardüz, dabanları birgə, ayaqqabıların bumunu ön xətt 
üzrə bir pəncə enində aralamalı, ayaqlarını dizlərdə gərginləşdtrməməlidirlər. Gövdə dik



tutulur, sinə bir qədər qabardılır, qarın boşluğu içəri çəkilir, çiyinlər bərabər yüksəklikdə 
tutulur və yuxarı qaldırılmadan bir az geriyə aiınır. Qollar sərbəst vəziyyətdə aşağı salınır. 
Əilərin barmaqları bitişik vəziyyətdə və orta barmaq şalvarın yan tikişi üzərinə qoyulur, 
ovuclar tam yan budlara yaptşdtrılır. Baş yuxarı və düz saxlanılır, çənə qabağa verilmir, 
baxışlar irəli yönəlir. Əməkdaşlar hərəkətə hər an hazır vəziyyəti aiır { şəkil 1).

Şəkil 1. Düzlən vəziyyəti

2.2. Əməkdaşların ümumi şəkildə sıra düzülüşü zamanı birinci cərgədə Komitə sədrinin 
müavinləri, sonrakı cərgələrdə ardıctl olaraq Kollegiya üzvləri, baş idarə rəisləri, müstəqil 
idarə rəisləri, baş idarə rəislərinin müavinləri, idarə rəislərinin müavinləri, şöbə və bölmə 
rəisləri, şəxsi heyət düzlənirlər (gömrük orqanları və digər qurumlarda ümumi sıra düzülüşü 
zamanı birinci cərgədə qurum rəhbərinin müaviniəri olmaqla bu ardıcıllıqla düzlənirlər).

2.3. Struktur vahid və bölmələr üzrə sıra düzülüşü zamanı strukturlar müəyyən edilmiş 
ardıcıllıq üzrə ayrı-ayrı sıralarda düzlənirlər. Bu zaman strukturun rəisi sıramn sağ cinahında, 
müavinləri ondan solda, sıranın sağında dayanırlar.

2.4. Rəsmi keçid zamanı strukturun rəisi stranın qarşısında tən ortada, müavinləri ondan 
arxa cərgədə, şəxsi heyət isə onlardan sonrakı cərgədə addımlamalıdtrlar.

2.5. Əməkdaş sıra düzülüşünə gecikməməli, öz yerini bilməli, onu tez və təlaşsız 
tutmağı bacarmalı və icazəsiz sıradan çıxmamalıdır.

2.6. Hər bir əməkdaş öz rəislərinin əmr və komandalarım diqqətlə dinləməli, 
komandaları digər əməkdaşlara mane olmadan düzgün və tez icra etməli, hərəkət zamam 
təyin edilmiş interval və distansiyanı saxlamalıdır.

2.7. Sıra düzülüşündə olan əməkdaşlar sakitliyə riayət etməli və icazəsiz 
damşmamalıdırlar.

2.8. Sıra düzülüşü zamam rəislər tərəfindən verilən tapşırıqlar və əməkdaşlara 
çatdırılan məlumatlar sonradan müzakirə olunmamalı və kənar şəxslərə ötürülməməlidir.

2.9. Sıra düzülüşü zamanı əməkdaş mobil telefonu səssiz rejimdə saxlamalı və ondan 
istifadə etməməlidir.

2.10. Əməkdaş xüsusi geyim formasının daşınması qaydalarına ciddi riayət etməli, 
digər əməkdaşın geyim formasmdakı qüsurların aradan qaldmlmasında ona yardım 
etməyə borcludur.

2.11. Kişi əməkdaşlar saçlarını qısa və səliqəli saxlamalı, qadın əməkdaşların saçı 
isə çiyinlərini örtıməməli, uzun olduqda baş geyiminin daşınmasına mane olmamaq şərtilə 
arxadan yığılmalıdır.

2.12. Qadın əməkdaşlar xidmət vaxtı nəzərə çarpacaq dərəcədə makiyajdan və zinət



əşyalarından istifadə etməməlidirlər.
2.13. “Geyim formasım -  DÜZƏLT” komandası ilə sırada öz yerini tərk etmədən 

geyimi düzəttməli, sıradan çıxmaq lazımdırsa bilavasitə rəisə müraciət edilməlidir.
2.14. “Geyim formasını -  DÜZƏLT” komandasından əvvəl “AZAD" komandası 

verilir. (şəkil 2)

Şəkii 2.

3. Sıra duruşu və hərəkətlər

3.1. Sırada “FARAĞAT” komandası verildikdə əməkdaş dərhal sıra duruşu vəziyyəti 
almalı və tərpənməməli, diqqətini yayındırmamalı və danışmamalıdır.

3.2. Azərbaycan Respublikasının Dövlət himni ifa edildikdə, əmr verildikdə və 
alındıqda, raport verildikdə, əməkdaşfar bir-birinə müraciət etdikdə, əməkdaşlara salam və 
komandalar verildikdə “FARAĞAT” vəziyyəti komandasız alınır.

3.3. Sıraya “AZAD” komandası verildikdə əməkdaş ayaqlardakı gərginliyi azaldaraq 
sərbəst şəkildə dayanmalı, sıradan çıxmamalı, diqqətini yayındırmamalı və danışmamalı, 
digər komanda verilənədək bu vəziyyətdə dayanmalıdır.

3.4. Əməkdaşın sıradan çıxması üçün komanda verilir, Məsələn: “Əməkdaş 
Məmmədli, sıradan 1-2-3 addım çıx.”, yaxud “Əməkdaş Məmmədli, Yanıma.” 
Əməkdaş öz soyadmı eşitdikdə “Mən”, sıradan çıxmaq haqqında komandaya (çağırışa) 
isə “Oldu” cavabını verir. Əməkdaşa xitab və ya komanda verilərkən ona vəzifəsi və ya 
rütbəsi səsiəndirilməklə soyadı vasitəsilə çağırış edilə bilər: məsələn: “inspektor 
Abbasov sıradan 3 addım çıx” və ya “gömrük xidməti leytenantı Şirinov, yanıma”.

3.5. Birinci komanda iiə əməkdaş sıra addımtarı ilə birinci oərgədən sayaraq göstərilən 
addım qədər sıradan çıxır, dayanır və üzü sıraya tərəf dönür. Ikinci komandada əməkdaş 
birinci cərgədən iki addım düzünə addımlayır və hərəkəti davam etdirərək rəisə tərəf dönür, 
qısaldılmış yolla səfər addımlan ilə (rəislə əməkdaş arasında məsafə 15 addımdan çox 
olduqda -  qaçaraq) rəisə 5-6 addım qaimış sıra addımlarına keçir, rəisin (əliər kəmər 
səviyyəsinə qədər və geriyə tam arxaya qədər açılır) 2-3 addımlığında dayamr və məruzə 
edir.

3.6. Əməkdaş ikinci cərgədən çıxdıqda o, sol əlini ön cərgədə duran əməkdaşın 
çiyninə qoyur, ön cərgədə duran bir addım irəli ataraq sağ ayağı ilə bir addım sağa çıxır, 
sıradan çıxan əməkdaşı buraxır və sonra öz yerini tutur.

3.7. Əməkdaş qarşıdakı cərgədən çıxdıqda onun yerini arxasında duran əməkdaş 
tutur.



3.8. Əməkdaşın sıraya qayıtması üçün komanda verilir. Məsələn: “Əməkdaş 
Hüseynov, Sıraya dur.”, yaxud ancaq “Sıraya dur” komandası ilə üzü sıraya dayanmış 
əməkdaş öz soyadını eşitdikdə rəisə tərəf dönərək “Mən” cavabını verir.

3.9. Sıraya qayıtdıqda rəisdən uzaqlaşarkən əməkdaş sıradakı yerinə qədər 
qısaldılmış yolla səfər addımları ilə hərəkət edir.

3.10. Əməkdaşın soyadı deyilmədən “Sıraya dur” komandası verilərsə, üzü sıraya 
duran əməkdaş “Mən” demədən və rəisə tərəf dönmədən sıraya qayıdır.

3.11. Əməkdaş sıradan kənarda çağırış ilə rəisə yaxınlaşarkən iki-üç addım qalmış 
dayanır, ayağını saxlamaqla eyni vaxtda sağ əlin orta barmağının ucunu sağ qaşın sağ 
ucuna yaxınlaşdırır və məruzə edir. Məsələn: Cənab gömrük xidməti polkovniki, 
gömrük xidməti mayoru Səfərli sizin əmrinizlə gəldi”. Məruzə başa çatdıqdan sonra əlini 
aşağı salır.

3.12. Əməkdaşa rəis icazə verdikdə o, sağ əlin orta barmağının ucunu sağ qaşın sağ 
ucuna yaxınlaşdıraraq “Oldu” cavabı verir, hərəkət istiqamətinə dönür, birinci addımla (sol 
ayağını yerə qoymaqla) əlini aşağı salır və hərəkəti səfər addımları ilə davam edir.

3.13. Rəis sırada duran əməkdaşa yaxınlaşıb onun qarşısında dayandıqda əməkdaş 
vəzifəsini, xüsusi rütbəsini və soyadını bildirməklə, özünü təqdim etməlidir.

3.14. Heyəti yerində düzləndirmək lazım olduqda “ DÜZÜL” komandası verilir.
3.15. Heyət tərkibində “ DÜZÜL” komandasında sağ cinahda durandan başqa, 

digərləri başını sağa (sağ qulaq sol qulaqdan yuxarı, çənə bir qədər qaldırılmış) 
döndərməli və özünü birinci sayıb, dördüncü yoldaşının sinəsini görməlidir.

3.16. Düzlənmə başa çatdıqda “FARAĞAT” komandası verilir, bütün əməkdaşlar 
başlarını qabağa döndərir, əvvəlki vəziyyətə qaytarırlar. (şəkil 3).

Şəkil 3. Düzül vəziyyəti

3.17. Baş geyimlərini çıxartmaq üçün “Baş geyimini (baş geyimlərini) -  “ÇIXART” 
komandası, baş geyimlərini geyinmək üçün “Baş geyimini (baş geyimlərini) -  “GEYİN” 
komandası verilir.

3.18. Rəsmi tədbirlər zamanı komanda halında keçdikdə baş geyimi çıxarmadan 
hərəkət edilir. Sıra halında keçdikdə isə baş geyimi sağ əllə çıxarılaraq sol ələ ötürülür, sol əl 
azad buraxılmaqla baş geyiminin içəri tərəfi sol ayağa yapışdırılır və baş geyiminin kokardası 
qabağa baxaraq saxlanılır (Şəkil 4).



Şəkil 4. Çıxardılmış baş geyimlərinin (піітипэ: furajka) saxlama vəziyyəti
Qeyd: səhra papağı və qulaqlı papaq da eyrti qaydada saxlamlır

3.19. Sıradan kənarda yerində vəziyyətində başıaçıq və ya baş geyimində əməkdaş 
salamlaşma üçün rəis yaxınlaşdıqda 5-6 addım qalmış rətsə tərəf dönməli, “farağat” durmalı, 
rəisə baxaraq sağ əlin orta barmağının ucunu sağ qaşın sağ ucuna yaxıniaşdırmalı və rəis 
əməkdaşa salam verəni ötüb keçəndən sonra əii aşağı salmalıdır.

4. Hərəkət qaydaları

4.1. Hərəkətiər addımla və ya qaçaraq yerinə yetirilir.
4.2. Addımlar iki cür olur: sıra və səfər addımları.
4.3. Sıra addımı - heyət təntənəli marşla keçdikdə, sıradan çıxdıqda və sıraya 

qayıtdıqda, habelə sıra hazırlığı üzrə məşğələlərdə tətbiq edilir.
4.4. Sıra addımı ilə hərəkət "Sıra addımı ilə -  MARŞ" komandası ilə başlantr.
4.5. Xəbərdarltq komandası ilə bədəni bir qədər irəli verməli, onun sabitliyini saxlayaraq 

ağırlığın çoxunu sağ ayağın üzərinə keçirməli, icra komandasında sol ayaqla tam addımla 
hərəkətə başlanmalıdır. Əllərin barmaqları yarı bükülmüş vəziyyətdə, ovucun içi yerə baxaraq, 
qollar ilkin vəziyyətdən dirsəklər bükülmədən irəli, kəmər səviyyəsinə qədər və geriyə tam arxaya 
qədər açılır.

4.6. Sıra addımı ilə hərəkət edərkən pəncə yerə paralel, ayaqqabının burnu dartılmış 
vəziyyətə gətirilməli, ayaq yerdən 15 sm qaldırılaraq yerə pəncə-daban üstündə bərk basılmalı 
və dərhal о biri ayaq yerdənaralanmalıdır. Sıra addımları itə hərəkətdə barmaqtar yarı bükülmüş 
vəziyyətdə, ovucun içi yerə baxaraq, qollar ilkin vəziyyətdən dirsəklər bükülmədən irəli çiyin 
səviyyəsinə və geriyə tam arxaya qədər açılır.

4.7. Səfər addımı - sıra addımımn tətbiq edilmədiyi bütün başqa hallarda tətbiq edilir. 
Səfər addımı ilə hərəkət "Addımla -  MARŞ" komandası iləbaşlanır.

4.8. Səfər addımları ilə hərəkət edərkən ayaqqabının bumunu dartmadan ayağı sərbəst 
qabağa çıxarmalı və yerə adi hərəkətdə olduğu kimi basmalı, qolları irəlidə kəmər səviyyəsinə 
qədər qaldırmaqla sərbəst hərəkət etməli.

4.9. Yerində addımlama (qaçış) üçün “Yerində, addımla (qaçaraq) -  MARŞ” (hərəkətdə 
-  “YERİNDƏ”) komandası verilir. Həmin komanda ilə ayaqları yerdən 15-20 sm qaldırmalı 
və pəncələrin qabaq hissəsindən başlayaraq pəncə-daban üstə tamamilə (qaçarkən isə 
pəncənin qabaq hissəsini) yerə basmalı, qolları irəliyə və geriyə sərbəst hərəkət etdirməli 
(Şəkil 5)



Şəkıl 5. a) Sıra addımı; b) Səfər addımı

5. Hərbi salamlaşma

5.1. Hərbi salam dəqiq və cəld, sıra duruşu və yerişi qaydalanm düzgün yerinə yetirməklə 
verilir.

5.2. Hərbi salam verilərkən sağ əlin orta barmağının ucunu sağ qaşın sağ ucuna 
yaxınlaşdırmalı, barmaqlar bir yerdə, ovuc düz, dirsək çiyin səviyyəsində olmalıdır. Başı rəisə 
tərəf döndərdikdə əlin vəziyyəti dəyişmir.

5.3. Sıradan kənarda yerində və ya hərəkət vəziyyətində hərbi salamlaşma üçün rəis 
yaxınlaşdıqda (eyni zamanda dayanmış və ya hərəkət edən rəisə yaxınlaşdıqda) 5-6 addım 
qalmış rəisə tərəf dönməli, “FARAĞAT” durmalı, rəisə baxaraq sağ əlin orta barmağının 
ucunu sağ qaşın sağ ucuna yaxınlaşdırmalı və rəis onu ötüb keçəndən sonra əli aşağı 
salmalıdır.

5.4. Rəis xidməti maşında olduqda hərbi salamlaşma üçün maşının yaxınlaşmasına 
5-6 addım qalmış əməkdaş maşına tərəf dönməli, “FARAĞAT” vəziyyətini almalı, hərbi salam 
verməli və rəis onu ötüb keçəndən sonra əlini aşağı salmalıdır.

5.5. İnzibati binaların daxilində əməkdaş rəislə baş geyimində və ya baş geyimsiz 
qarşılaşdıqda hərbi salamlaşma ümumi qaydada yerinə yetirilir.

5.6. Hərbi salam baş geyimində və ya baş geyimsiz olduqda da verilir.
5.7. Əməkdaşların əllərində yük (əşya) olduqda, hərbi salamlaşma üçün rəis 

yaxınlaşdıqda ona tərəf dönməli, “FARAĞAT” vəziyyətini almalı, rəisə baxaraq başını rəisin 
hərəkət istiqamətinə çevirməlidir.

5.8. Salamlaşma zamanı tabelikdə olanlar, tabelik münasibətləri olmadıqda vəzifəcə və 
ya rütbəcə kiçik olanlar, bərabər vəzifələrdə olduqda isə xüsusi rütbəcə kiçik olanlar birinci, 
vəzifə və rütbəcə bərabər olan şəxslər eyni vaxtda salam verməlidirlər.

5.9. Vətən qarşısında əvəzolunmaz xidmətləri olanların, Milli Qəhrəmanların, Vətənin 
azadlığı və müstəqilliyi, ərazi bütövlüyü uğrunda həlak olanların məzarları və abidələri önündə 
əməkdaş hərbi qaydada salam verməlidir.

5.10. Məzarların və abidələrin sıra şəklində ziyarəti zamanı rəhbər və rəhbər heyət 
məzarın (abidənin) önünə əklil və ya gül dəstəsi qoyduqdan sonra baş geyimini bu Təlimatın 
3.18-ci bəndində göstərilən qaydada çıxarır, məzarın (abidənin) önündə baş əydikdən sonra 
baş geyimini sağ əllə geyinərək hərbi salam verir və çıxış istiqamətinə tərəf dönərək, sıra 
addımı ilə ziyarət yerini tərk edir. Şəxsi heyət baş geyimini çıxararaq, başı məzarın (abidənin) 
istiqamətinə çevirməklə sıra addımı ilə məzarın (abidənin) önündən keçir.


